
Растения, оказавшиеся в достаточно экстремальных условиях, мобилизуют свои 
внутренние резервы для защиты от воздействия отрицательных факторов среды. Данное 
явление мы могли наблюдать на примере боярышников из состава примагистральных 
посадок. И, наоборот, в условиях, защищенных от воздействия максимально прямого 
влияния фактора боярышники, как и другие организмы, защищаются менее активно и 
начинают уступать свои позиции. Кроме того, на устойчивость боярышников оказывает 
генетическая обусловленность растений, что подтверждено дисперсионным анализом. 

 
ЛИТЕРАТУРА 

 
1  Зелепухин В.Д. Фотосинтез и водный режим деревьев и кустарников в условиях 

пустыни. Автореф. ... канд. биол. наук. - Алма-Ата, 1963. - 21 с. 
2 Плохинский Н.А. Биометрия. - М.: Изд-во МГУ, 1970. - 367 с. 

 
*** 

 
Мақалада долананың 5 түрінің Алматы қаласы кері экологиялық факторларға 

төзімділігінің деректері келтірілген. Қуаңшылыққа, ыстыққа және тұзға төзімділігі 
генетикалық факторлармен және қала жағдайына бейімделуімен анықталады. 

 
*** 

 
In the article is given present stability of 5 kinds of a hawthorn to negative ecological factors 

of environment of Almaty. Drought-, heat resistant and salt-tolerant hawthorns is determined with 
genetic factors and adaptation to conditions of city. 

 (БҒМ зоология Институты, Алматы) 
 

Мақалада соңғы жылдары шүйебөрілердің оңтүстік және оңтүстік-шығыс 
Қазақстанда саны көбейіп, таралу аймағы жылдан-жылға кеңейіп қоян, ондатр, қырғауыл 
және т.б. жануарлармен, сонымен бірге  қой-ешкі, үйрек-тауықтарға шабуылы жиілеп аң 
және мал шаруашылығына зиянын тигізіп отыр. Сонымен қатар, елді мекенге жақын 
қоныстанатын аң болғандықтан өлексе малдармен қоректеніп олардың ауруын өзіне 
жұқтырып қана қоймай адамдарға, мал және жануарларға таратуда. Мақала да 
жыртқыш аңның осы өңірдегі  биоценоздағы рөліне баға беріліп отыр. 

 
Қазақстан территориясында шүйебөрінің таралу аймағының солтүстік шекарасы өтеді. 

Өткен ғасырдың 50 жылдары бұл аң Сырдария өзенінің Арыс өзені құятын орта сағасында 
ғана  кездесетін / 1/. Республикамызда тың игеру жылдары осы аймақтың кең игерілуіне 
байланысты, өзен бойындағы тоғай-қамыстар біршама жойылып, мақта-күріш егетін жаңа 
совхоздар мен елді мекендер пайда болды. Осы ауылшаруашылық өнімдерін суару үшін 

арнаулы су жүйелері салынып, егіс алқаптары жыл сайын кеңейтіліп отырылды. Тоғайды 
мекендеген түлкі, қасқыр сияқты аңдар басқа жерлерге қоныс аударып, олардың табиғаттағы 
орнын елді мекенге жақын жүретін, әрі экологиялық бейімделгіш синантропты аңның бірі - 
шүйебөрілер басты. Бұл жерлерден  қорек талғамайтын осы аң, елді мекендердің қоқыс-
қалдықтары сияқты қосымша  қорек тауып, өзен және су жүйелерінің бойындағы қамыс-
қопаларды мекендеп, тез көбейе бастады (жылына орта есеппен 5,5 күшік туады). Сонымен 
бірге, жыл сайын аулап санын реттеп отырмағандықтан, олардың саны көбейіп жаңа 
жерлерді тез игере бастады. Соңғы 50 жылдың ішінде Сырдария, Арыс, Бөген, Келес, 
Құркелес өзендері мен Сырдарияның төменгі сағасын қоныстап, Жаңадария, Қуандария, 
Арал теңізінің солтүстік- шығыс және оңтүстік-шығыс бөліктеріне таралып, Сарысу, Ырғыз, 
Ұлқаяқ, Шу және Іле өзендері арқылы таралу аймағын кеңейте түсті /2;3/. Соңғы 12-15 
жылдың ішінде Іле өзеніне құятын басқа өзендер арқылы Іле Алатауының бөктерлеріне 
қоныстанып өрісін кеңейте бастады /4/.  

Барлық жерлерде шүйебөрі елді мекендерге жақын қоныстанып, қоқыс-қалдықтармен 
және өлексе малдармен қоректенуі арқылы, олар табиғатта санитар рөлін атқарса, екінші 
жағынан аурып өлген жануарлармен қоректеніп  адам, мал және жабайы аңдарға тән  
ауруларымен аурып қана қоймай, оларды синантропты аң болғандықтан кең таратуда үлкен 
рөл атқаруда. Сонымен қатар, санының көптігі қоныстаған жерлердегі қоян, сарышұнақ, 
ондатр, қырғауыл т.б. жануарлармен қоректеніп, қой-ешкі, үйрек-тауық және ірі қара 
малдарың төлдеріне шабуыл жасап аң және мал шаруашылығына үлкен зиянын тигізіп отыр. 
Сондықтан да біздің басты мақсатымыз осы жыртқыш аңның табиғаттағы орнын анықтау. 

 
МАТЕРИАЛ ЖӘНЕ ЗЕРТТЕУ ӘДІСТЕРІ 

 
Мақалаға арқау болып отырған тақырып бойынша 1981-2008 жылдар аралығында 

Оңтүстік Қазақстан, Қызылорда, Жамбыл және Алматы облыстарында ғылыми-зерттеу 
жұмыстары жүргізілді. Осы жылдар аралығында қорегін анықтау мақсатында шүйебөрінің 
104-і ұсталып  қарны мен тоқ ішегі және осы аңның 317 қорек қалдығы, сонымен бірге 1685 
нәжісі тексерілді. Бұл жыртқыш аңның 18-і толық сойып гельминтологиялық зерттеу 
жүргізілді, ал 91-і трихинеллезға, 3 лейшманиозға, 9-ы кокцидиозға, 12-ін толық емес 
гельминтологиялық сою әдісімен зерттелді. Б.Ғ.М. зоология институтының ғалымдары - 
б.ғ.к. Қ.Қ. Байтұрсынов гельминттерін, б.ғ.д. Б.Ш. Шайкенов трихинеллезін, б.ғ.к. М.Д. 
Новак лейшманиясын, в.ғ.д. В.А. Дзержинский кокцидиясын анықтады. Ал сыртқы 
паразиттерін М. Айқынбаев атындағы зооноздық инфекция және карантин орталығының 
қызметкерлері биология ғалымдарының кандидаттары Н.Т. Куницкая, З.П. Масленникова 
және К.А. Аубакирова тексеріп, анықтап берді. Барлығына алғысымызды айтамыз. Сонымен 
қатар, республика бойынша  1950-1990 жылдар аралығындағы  тері дайындау мекемелерінің 
мәліметтері сарапталды және таралу аймағымен мал шаруашылығына тигізетін әсерін 
анықтау мақсатында 350 адамдардан анықтама-сұраққа жауап алынды.  

 
ЗЕРТТЕУ НӘТИЖЕЛЕРІ МЕН ОЛАРДЫ ТАЛДАУ 

 
Шүйебөрі қорек талғамайтын жыртқыш аң, тамақ құрамы 90 түрлі жануарлар мен 

өсімдіктерден тұрады. Бір жыл ішіндегі қорегінің 79,9%- жануарлар, оның ішінде 56% - 
кемірушілер (26,2% - құм тышқаны, 14,2% - үй тышқаны) және  6,2% қояндар. Сонымен 
бірге құстармен де (22,4%)  қоректенеді, тамағында бауырымен жорғалаушылар (3,7%) және 
балықтар (5,9%) кездеседі. Көктемнен күзге дейін жәндіктерде (14,2-37%) бұл аңның 
қорегінің  құрамында болатыны да анықталды /5/. 

Сонымен, шүйебөрі жыл бойы 56% кемірушілермен және ауыл шаруашылығының 
зиянкестерімен қоректеніп пайда келтіреді, жаз айында бұл кемірушілердің үлесі - 73,8%, 

соның ішінде құм тышқандарымен (33,8%)  қоректенетіні анықталды. Осы аңдармен қатар 
көктем-күз айларында жәндіктермен де қоректеніп, табиғатта бұл зиянкестерді азайтуға 
көмектеседі. Сонымен қатар, күз-қыс мезгілінде өлекселермен (19-21,8%) қоректеніп 
шүйебөрілер табиғатта санитар рөлін атқарады. 

Шүйебөрінің терісі бағалы аң емес, бірақ оны ішік, бас киім және сырт киімге жаға 
есебінде пайдаланады. Қазақстан бойынша тері дайындайтын мекемелерде 1950–1990 
жылдар аралығында  жылына 3-тен 289-ға дейін осы аңның терісі дайындалды. 1980 жылдан 
шүйебөрілердің санының көбеюіне байланысты, алдымен Оңтүстік Қазақстан облысында, 
одан кейін республика аумағында ынталантыру сыйақының тағайындалумен осы аңның 
терісін дайындау едәуір артты. 1980-1985 жылдары жылына - 932-1769, ал 1986-1990 
жылдары – 3940-5867 шүйебөрінің терісі дайындалды. Одан кейінгі жылдары экономикалық 
және басқада жағдайларға байланысты тері  дайындалған туралы дерек жоқ. 

Орта Азия елдерінде көптеген ғалымдардың /6; 7; 8/ ғылыми-зерттеу жұмыстарында 
шүйебөрінің аң шаруашылықтарындағы аңдар мен құстармен  қоректеніп  шығын әкелетіні 
жазылған. Ал, Қазақстан бойынша бұндай дерек мардымсыз /9/. Біздің мәліметіміз бойынша, 
Оңтүстік Қазақстан өңірінде шүйебөрілер мекендейтін жерлер де ондатр, сарышұнақ, қоян, 
қырғауыл және су құстары кездеседі. 

Ондатр Сырдария, Шу, Іле өзендерінің сағасындағы  көлдер мен  каналдарда ғана 
кездеседі. Осы кеміргіштің таралған аумағының кей жерлерінде ол шүйебөрі қорегінің 
құрамының 18,8% құрайды. Көбіне жаздың күні көлдердің суы тартылып басқа жерлерге 
қоныс аударған уақыттар да ол жыртқыштың жиі жемтігі болады. Мысалы, 2008 жылы 21 
маусым күні Іле өзенінің бір саласы Топар өзенінің сағасындағы cуы құрғай бастаған көлдің 
жағалауынан ұсталған шүйебөрінің қарнынан толық қортылмаған 2 ондатрдың қалдығы 
табылды. Бірі ересек, ал екіншісі биыл туылған ұрпағы. Амудария өзенінің бойында 
табиғаттың қолайсыз жылдары жылына 30-40 ондатрды аулайтыны туралы деректер 
кездеседі /7/. 

Сарышұнақ Сырдария өзенінің жағасында тоғай арасындағы ашық алаңдарды 
мекендейді. 1981, 1983, 1989, 2007 жылдары кеміргіштер қоныстаған 1га жерлерде 7-12 
саршұнақтарды кездестірдік. Көктемде інінен шыққан мезгілінде олар шүйебөрілердің жиі 
жемтігі болады, оны сәуір-мамыр айларында сағат 9-12 аралығында жиі бақыладық. Бұл 
кеміргіштер шүйебөрілер күшіктерін өсіріп, аң аулауға баулып жүрген кезеңінде жиі 
ауланады, кейбір жерлерде қорегінің құрамы (n=33) - 9,6% саршұнақтар құрайды. Ал 
Амудария өзенінің бойында жыртқыштардың көктем айындағы қорегінің – 8,4%, ал жаз 
уақтысында – 10,2% осы кеміргіштерден тұрады /7/. 

Қоянды (3,3 -7,2%)  шүйебөрілер жыл он екі ай аулап, оның өсіп-өнуіне кері әсер етеді. 
Мысалы, 1983 жылы қыс айында Сырдарияның орта ағысында жыртқыштардың саны (10 км2 

12 бас шүйебөрі) көп болды, осы 100га жерден 2,7 қоянды кездестірдік. Сол жылы күз 
айында шүйебөрілердің арасында құтыру ауруы пайда болып саны 5 есе азайды. 1984 жылы 
бұл жыртқыштардың аз болуы қояндардың санының көбеюіне әсер етті. 1986 жылдың сәуір 
айында 80га жерден 11 қоянды кездестірдік. Осы уақыт аралығында шүйебөрілердің де саны 
көбейіп, қайтадан қояндардың санын азайтты /5/. Іле өзенінің бойына 70 жылдың ортасында 
қоныстаған шүйебөрілер осы жердегі қояндардыңдың санын екі-үш есеге дейін азайтып 
жіберді. Мысалы, 1986 жылы қыс айында Желтораңғының маңынан 100га жерден 18-21 қоян 
кездестірдік, ал 2000 жылы күз айында осы жерден бар болғаны 5-7 қоянды ғана 
кездестірдік. 

Қырғауылды да жыл он екі ай аулап, жұмыртқасы мен балапандарымен көктем 
айларында қоректеніп, санын азайтуға ықпал етеді. 1986-1988 жылдары мамыр-маусым 
айларында қырғауылдың 34 ұясын бұзып жұмыртқаларын жарып кеткенінің куәсі болдық. 
Жалпы шүйебөрінің жыл бойғы қорегінің– 4,7%-да қырғауылдар кездеседі. 

Су құстары көктем-күз айларында ұшып келіп өзендер мен көлдерге тоқтаған кезде, 
шүйебөрілердің жиі(28,3%) қорегі болады. 1986, 1990 жылдардың көктем айларында 
Сарыкөл, Шошқакөл маңында осы құстардың – 21,2% (n=73), 1986 жылдың күзінде 
Сарыкөлде (n=43) -11,6% шүйебөрілерге қорек болғаны белгілі /5/. 

Соңғы жылдары өзен мен көл жағалауларына ауылшаруашылық малдары жиі 
жайылатын болды. Шүйебөрілердің санының көбейіп қорегі аз, қолайсыз жылдары үй 
жануарларына шабуылы жиілеп кететіні де анықталды. Сұрақ жүргізген 13 қойшы мен 38 
елді мекенде, соңғы жылдары шүйебөрілердің көктем айларында мал төлдеп жатқан 
мезгілде, олардың үй малдарына шабуыл жасайтыны туралы көптеген деректер бар. 
Мысалы, 1983 жылдың көктем айында Оңтүстік Қазақстан облысындағы “СССР-дың 60 
жылдығы” совхозында қойшының бірінде – 16, екіншісінде – 11 қозыға шабуыл жасаған. 
Өзіміз, 1987 жылы қазан айында Қызылорда облысының Жаңақорған ауданының Ақтас 
аулының маңында кешкі мезгіл кезінде 30 қойдың 6-ның ішек-қарнын жаралап кеткен 
шабуылының куәсі болдық. Олар көбіне, қараусыз қалған малдарға шабады және артқы аяғы 
мен құйрығына жабысады. Болгарияның оңтүстік-шығыс аймағында шүйебөрілердің 
малшаруашығына тигізер әсерін зерттеген ғалымдар Genov Peter V., Vassilev Stoyan K. /10/ 
1982-1987 жылдар аралығында 2179 бас қой-ешкі және үй құстарымен қоректенгенін 
анықтаған. Олардың үй малдарына шабуыл жасауы жылдың шілде және қараша айлар 
аралығында жиі кездесетінін анықтаған. Себебі жылдың осы мезгілінде шүйебөрілер 
күшіктерін аң аулауға баулыйды. 

Сонымен қатар, жаз-күз айларында шүйебөрілер бақша өнімдері - қауын-қарбыздарды 
жарып және жүзімдерді жеп осы өнімдерге де зиянын тигізеді. 1984 жылы тамыз-қыркүйек 
айында Қызылорда облысының Қазалы ауданының Бозкөл елді мекенінің маңындағы 
бақшалықтағы қауын-қарбызға 4-11 жыртқыш аң келіп, күніне 18-ге дейін қауын-қарбызбен 
қоректенген. 1989 жылы Сырдарияның ортаңғы бөлігінде (Оңтүстік Қазақстан обл.) 
орналасқан бақшалық (3га) маңындағы шүйебөрілер 5 күшігімен күніне 4-тен 9-ға дейін 
қауын-қарбызды жеп, бір ай ішінде бақшаның 10-12% өніміне зиян тигізген. Біз осы жерден 
10 күн ішінде 8 шүйебөрі  мен 1 түлкіні аулап алдық. Соңғы жылдары (2000-2005) Алматы 
облысында осы жыртқыш аңдардың санының көбеюіне байланысты Шелек, Есік өзендерінің 
аңғарында орналасқан жүзімдіктер мен бақшадағы қауын-қарбыздарға шүйебөрілердің жиі 
келетінін байқадық. 

Шүйебөрілердің басқа жыртқыштарға қарағанда ерекшілігі  - адамдарға жақын жүруі 
және елді мекенге жақын қоныстануы неше-түрлі аурулардың иесі болуымен қатар оларды 
адам, мал және жабай аңдарға таратушылардың бірі деп есептелінеді.  

Шүйебөрілердің паразиттерін зерттеу барысында төмендегі гельминттер анықталды: 
Echinoccus granulosus (аурудың кездесуі – 5,9%; құрттың саны – 3-29), Dipylidium caninum 
(16,6%; 2-8), Taenia hudatigena (22%; 2-8), Taenia pisiformis (5,5%; 3), Multiceps serialis (5,5%; 
10), Multiceps multiceps (11,1%; 4-16), Rictularia affinis (11,1%; 1-3), R. spiralis (5,5%; 3), 
Toxascaris leonine (11,1%; 2-11), Toxascaris sp. (11,1%; 2-8), Syphacia sp. (5,5; 7), Physaloptera 
sibirica (11,1%; 1-3), Physaloptera sp. (5,5%; 3), Dranculus medinensis (16,6%; 2-4), Trichenella 
native (18,9%; 7), Trichenella nelsoni (16,2; 6), Macracanthorhynchus catulianus (5,5%; 3). 
Шүйебөрілерден табылған құрттардың 17 түрінің 10-ны үй жануарлары, тұяқтылар, 
жыртқыш аңдар мен адамдардың ортақ гельминттері болып шықты /11/. 

Мәлім болғандай, шүйебөрілер қазіргі кезде E. granulosus (5,5%), M. multiceps (11,1%), 
T. hydatigena (22,2%)  құрттарды жұқтыру арқылы үй жануарларының гельминттерінің 
эпизоотологиялық айналымына қатысады. Бұл аңдардың қоректену ерекшелігі мен елді 
мекенге жақын жүретіндігін ескерсек, шүйебөрілердің қаншалықты қауіпті екенін байқауға 
болады. 

Соңғы жылдары шүйебөрілердің саны көбейіп республикамызда олардың таралу 
аймағының кеңеюі, оларды жыл мезгілінің барлық мезгілінде аулануы, терісі сыпырылып 

алынғаннан кейін өлексесі кез-келген жерге лақтырып тасталуы салдарының негізінде, 
онымен қоректенетін басқа аң-құстарға трихинеллез ауруын тарататыны белгілі.   

Трихинеллезға тексерілген 91 аңның  35-і (38,5%) осы аурумен ауратыны анықталды. 
Тексерген 1г етте  3-тен  512-ге дейін осы гельминттің дернәсілдері табылды. Зерттелген 
аңдардың үшеуінің жасы  6 айға да толмаған. Яғни, шүйебөрілердің күшіктері үйірден 
бөлінбей жатып осы гельминттерді жұқтырады /12;13/.  

Жыртқыш аңдардың гельминттерін зерттеу барысында, қасқыр мен шүйебөрі қой-
ешкінің миының ценуроз, цистицеркоз ауруларын және тұяқты малдар мен адамдарға 
эхинококкоз ауруларын таратушылардың бірі екені анықталды /14;15/.  Шүйебөрілердің 
өлекселермен қоректенетінін және оларды жемтік іздеп талай жерлерді аралайтынын 
ескерсек, бұл аңның қаншалықты қауіпті екенін ешқашан да жадымыздан шығаруға 
болмайды. 

Лейшманиозға тексерілген шүйебөрінің үшеуінің біреуінен осы ауру табылды. Яғни, 
висцералды лейшманиоз (Leischmani donovani) ауруының Оңтүстік және Оңтүстік-шығыс 
Қазақстанда табиғи ошағы болып табылатындығы айқындалып отыр /16/. 

Қарапайымдылардардың ішіндегі паразиттердің көбі кокцидиялар болып саналады, 
олар организмдегі түрлі мүшелерді және ұлпаларды жарақаттап, жабайы және үй 
жануарларына кокцидиоз ауруларын таратады. Оңтүстік Қазақстан және Қызылорда 
облыстарыннан зерттелген 9 шүйебөрінің екеуіннен (22,2%) кокцидияның жаңа түрі 
табылды (Isospora kzilordiensis) және ол ғылымдағы жаңа түр есебінде тіркелді /17/. 
Түркменcтаннан кокцидияның екі түрі белгілі – Isospora theileri және I. dutoiti /18/. 

Қарапайымдылардың басқа екі түрі – анаплазма (Anaplasma) мен пироплазма 
(Piroplasma) - Сырдария өзенінің Өзбекстан аумағынан табылды /8/. 

Шүйебөрінің сыртқы паразиттерінен Сырдария өзенінің бойынан кененің 3 түрі 
(Rhipicephalus turanicus, R. leporis, R. pumilio)  және биттің 4 түрі (Pulex irritans, 
Ctehicephalides canis, C. felis, Coptopsella lonellifer) анықталды /8;11/. Бұл мәлімметтер толық 
емес, сондықтан да оларды ары қарай зерттеп анықтау керек. Бар мәліметтің өзінен Pulex 
irritans  биті - адам, үй және жабайы жыртқыштарға ортақ. Биттер мен кенелер жұқпалы 
ауруларды бір аңнан екінші аңға кең таратып, эпизоотологиялық жағдайды ұшықтыра 
түсетінін ескеру керек. 

Әр түрлі аймақтарда кең тараған өте жұқпалы оба (чума) және құтыру аурулары 
шүйебөріден де табылды /6;7/. Оңтүстік Қазақстанда 1983 жылы құркүйектің соңы мен қазан 
айының басында осы аңдардың арасында құтыру ауруы пайда болып, 1984 жылдың қаңтар 
айының соңына дейін созылды. Осы аурудың әсерінен 20 км2  аумақтан 14 шүйебөрінің 
өлексесі табылды. Бұл ауру басқа жыртқыштарға да жұғып, осы жерден 4 түлкі мен бір 
мәліннің өлексесі табылды /11/. Сонымен, шүйебөрі түлкі, қасқыр сияқты бұл ауруды 
cақтаушысы ғана емес сонымен бірге, эпизоотия кезінде кең таратушылардың бірі болып 
келеді. 

Оба ауруы жыртқыш аңдардың арасында кең тараған жұқпалы аурулардың бірі, үй 
жануарларынан ит және мысықтарда жиі кездеседі. Қазақстанда бұл ауру туралы мәлімет 
жоқ. Тәжікстанда 1948-1949 жылдардың қыс айларында “Тигровая балка”  тоғайында 
шүйебөрілердің арасында оба эпизоотиясы болып, үш аңның өлексесі табылды. Артынша 
осы ауру малшы мен аңшы иттердің арасында кең және тез тарады /6/. Қазіргі кезде оба 
ауруы 16 түрлі жыртқыш аңдарда тіркелген (қасқыр, шүйебөрі, түлкі, қарсақ, жанат тәрізді 
ит, бұлғын, сусар және т.б.) 

Соңғы жылдары шүйебөрілердің саны көбейіп оңтүстік және  оңтүстік-шығыс 
аумақтарда кеңінен таралуда. Үй жануарлары мен төлдеріне шабуылы жиілеп, қоян, ондатр, 
қырғауыл т.б. аңдармен қоректеніп аң және мал шаруашылығына зиянын тигізу де. Сонымен 
бірге жоғарыдағы аталған аурулуарды таратуда үлкен рөл атқарып эпизоотологиялық 

жағдайды шиеленістіруі мүмкін. Сондықтан да олардың барлық таралу аймағында жыл бойы 
аулап санын реттеп отыру керек. 

*** 

 
Быстрое расселение шакала (Canis aureus L.) в юго-восточном направлении по поймам 

крупных рек в наиболее освоенные густонаселенные территории  (где  эти звери обычны) 
увеличивает факторы риска заражения людей и животных такими опасными паразитарными 
болезнями как эхинококкоз, трихинеллез, висцеральный лейшманиоз, кокцидиоз и др.  

С другой стороны, с увеличением их численности, участились нападения шакалов на 
домашних и охотничье-промысловых животных.  

В связи с этим, необходимо принимать срочные меры по сокращению численности этих 
хищников по всему ареалу.   
 

*** 
 

Rapid jackal’s (Canis aureus L.) settling in the south-eastern direction along the flood-lands 
of large rivers on the most developed and densely populated territories (where these wild animals 
are usual) increases the factors of risk of man and animals contamination by such dangerous 
parasitic diseases as echinococcosis, trichinellosis, visceral leishmaniosis, coccidiosis  and others.  

On the other hand, in connection with the increase of numbers of  this predator, the attacks of 
jackals on domestic and game animals became more frequent.  

Therefore, it is necessary to take prompt action on these predators’ numbers reduction all aver 
the area.  
   
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


